Kopja Informali ta' Sentenza

QORTI CIVILI

(SEZZJONI TAL-FAMILJA)
ONOR. IMHALLEF
ABIGAIL LOFARO

Seduta tat-13 ta' Marzu, 2014

Rikors Numru. 338/2013

AB

_VS_

CB

[I-Qorti:

Rat ir-rikors tar-rikorrenti li in forza tieghu, wara li ppremetta :

llli I-partijiet izzewwgu fis-16 ta’ Settembru 2002 (ara Dok A anness) u
minn dan iz-zwieg kellhom tifla jisimha SB |i twieldet fl-24 ta’ April 2004,

[lli I-partijiet ilhom legalment separati permezz ta’ sentenza tal-Qorti Civili
(Sezzjoni Familja) tat-23 ta’ Gunju 2010 (Citaz Nru 32/2005) hawn
annessa u mmarakta AC1 u de facto mis-sena 2005, data meta
effettivament giet intavolata ic-citazzjoni, u ghalhekk ilhom aktar minn
erba’ snin mifrudin;

llli ma hemm ebda prospett ragjonevoli ghar-rikonciljazzjoni ta’
bejniethom stante illi minnbarra li ilhom mis-sena 2005 mifrudin illum
ghandhom hajja totalment separata minn xulxin u sahansitra iffurmaw
rabtiet ma persuni ohrajn;

llli I-manteniment dovut hwua garantit u regolat mill-istess sentenza tal-
Qorti precitata,

llli dawn il-fatti hawn fuq imsemmija jissodisfaw il-kundizzjonijiet kollha
mehtiega ghall-ksib tad-divorzju skond I-Artikolu 66B tal-Kodici Civili,
Kap 16 tal-Ligijiet ta’ Malta;

Talab li l-intimata tghid ghaliex din il-Qorti m’ghandhiex :

=

Tippronunzja |-hall taz-zwieg bejn il-partijiet;

2. Tordna lir-Registratur tal-Qrati, sabiex, fi zmien imholli
ghaldagshekk mill-istess Qorti, javza lid-Direttur tar-Registru
Pubbliku bil-hall taz-zwieg tal-partijiet biex dan jigi registrat fir-
Registru Pubbliku;

Rat id-dokumenti kollha illi gew esebiti;

Rat id-digriet taghha tal-10 ta’ Lulju, 2013;

Semghet lir-rikorrenti jixhed bil-gurament tieghu;

Rat in-nota tal-intimata tal-4 ta’ Ottubru, 2013;

Semghet lill-intimata tixhed bil-gurament taghha;

Rat I-Artikolu 66 B tal-Kap. 16 tal-Ligijiet ta’ Malta;

Rat |-atti kollha;

Ikkunsidrat :

[lli I-Qorti rat Ii r-rikorrenti irnexxielu jissodisfa ir-rekwiziti kollha mehtiega
mill-Ligi sabiex zwieg jigi mahlul u dana peress illi ipprova illi |-partijiet
ilhom legalment separati mit-23 ta’ Gunju, 2010, izda ilhom de facto
separati mis-sena 2005;

llli ir-rikorrenti ipprova illi ma hemm I|-ebda prospett ragonevoli ta’
rikonciljazzjoni bejn il-partijiet u illi ma hemm I-ebda pendenzi fir-rigward
ta’ manteniment;

Ghaldagstant, u ghar-ragunijiet fug imsemmija, il-Qorti geghda tilga’ t-
talbiet, tippronunzja il-hall taz-zwieg bejn il-partijiet u tordna lir-
Registratur tal-Qrati sabiex, fi zmien xahar millum, javza lid-Direttur tar-
Registru Pubbliku bil-hall taz-zwieg tal-partijiet biex dan jigi registrat fir-
Registru Pubbliku;

Pagna 3 minn 4
Qrati tal-Gustizzja



Kopja Informali ta' Sentenza

[I-Qorti tordna illi I-ispejjez jibgghu bla taxxa bejn il-partijiet.

< Sentenza Finali >

